
        Amaran!    

         Pihak Jabatan Agama Islam Perak tidak bertanggungjawab ke atas sebarang penambahan ayat selain daripada kandungan khutbah yang dikeluarkan. 

"GURU PEMBINA NEGARA BANGSA" 
14 Mei 2021 / 2 Syawal 1442 

    

 َ 1الحَْمْدُ لَِلّ
ي هَدَانََ لَهذََا وَمَا كُناّ لَنََْتَدَيَ     لَّ اللُ ، لوَْلََ أَنْ هَدَانََ الِّلُ الََّّ

ِ
لَََ ا
ِ
، أَشْهدَُ أَنْ لََ ا

. وَحْدَهُ لََ  . شََيَكَْ لََُ ْ وَبََرَكْ علَََ  وَأَشْهدَُ أَنّ مُحَمّدًا عَبْدُهُ وَرَسُوْلَُُ اللِّٰهُمّ صَلَِ وَسَلَِّ

دَنََ مُحَمّد   يَِ بَهَ  2س َ عَيْْ.  وَعلَََ أ لَََ وَصََْ اَ الْ أَجَْْ يَّّيَ ونَ مُ لَ سْ مُ أَمّا بعَْدُ، فيََا أ يُّه
ِ
، أُوْصَيْكُُْ وَا

يْطَانَ الرِجَيْ وَطَاعَتَهَ لعََلكُُّْ تفُْلَحُوْنَ.  3بَتَقْوَى اللَ   :قاَل اُلل تعََالََ: أَعُوذُ بََلَله مَنَ الش ّ

 كج قم قح فم فخفح فج غم غج  عم عج ظم طح ضم ضخ ضح ضج

  ) 9ayat  maruZ-zASurah(4                      مجله  لم  لخ  لح لجكمكل  كخ  كح

 
Maksudnya: (Engkaukah yang lebih baik) atau orang yang taat mengerjakan ibadat pada 

waktu malam dengan sujud dan berdiri sambil takutkan (azab) hari akhirat serta 

mengharapkan rahmat Tuhannya? "Katakanlah lagi (kepadanya): "Adakah sama orang-orang 

yang mengetahui dengan orang-orang yang tidak mengetahui?" Sesungguhnya orang-orang 

yang dapat mengambil pelajaran dan peringatan hanyalah orang-orang yang berakal 

sempurna.                                                                                             (Surah Az-Zumar ayat 9) 

 

Sidang Jumaat yang dirahmati Allah, 

    Marilah kita tingkatkan ketakwaan ke hadrat Allah SWT dengan mentaati segala perintah 

Nya dan menjauhi segala larangan Nya. Mudah-mudahan kita termasuk dalam kalangan 

orang-orang yang dikasihi Ilahi, dikurniakan rahmat kejayaan di dunia dan di akhirat. 

Bersempena sambutan hari guru pada 16 Mei, mimbar pada hari ini akan membicarakan 

khutbah bertajuk: “Guru Pembina Negara Bangsa”. 

 

                                                           
1 Memuji Allah 
2 Selawat ke atas Nabi Muhammad SAW 
3 Pesan Taqwa 
4 Ayat Al-Quran 

Sidang Jumaat yang dirahmati Allah, 

 Ilmu itu berlegar dalam orbit yang amat luas, singgah dan bermastautin daripada minda 

ke minda melalui perantaraan. Guru ialah perantara yang menyempurnakan amanah untuk 

menyampai, memanjang dan mengembangkan ilmu. Para guru merupakan murabbi, 

pendakwah yang diiktiraf sangat mulia di sisi agama dan masyarakat.  Mereka mewarisi tugas-

tugas para Rasul, mengambil tanggungjawab membimbing manusia ke jalan kebenaran dan 

membentuk tamadun manusia melalui pendidikan dan penyebaran ilmu. Guru memenuhi 

peranan mengajar dan mendidik, menyampaikan pengetahuan dan mengembangkan ilmu; 

guru merupakan pengajar dan pengasuh, baik secara perkataan begitu juga secara perlakuan 

yang dijadikan ikutan, panduan dan pegangan. Guru ialah insan berilmu, memiliki kemuliaan, 

dijamin Allah ketinggian martabatnya. Firman Allah SWT dalam surah al-Mujadalah ayat 11: 

 ثه ثم  ته  تم  به  بمئه  ئم  يه  يم  يخ   يح  يج  هٰ  هم
Bermaksud: “Allah meninggikan kedudukan orang yang beriman di antara kamu, dan juga 

orang yang diberi ilmu pengetahuan (dalam kalangan kamu) beberapa darjat. Dan (ingatlah), 

Allah Maha Mendalam Pengetahuan Nya tentang apa yang kamu lakukan.” 

     Anas bin Malik Radiyallahu ‘Anhu meriwayatkan betapa besarnya peranan guru yang 

diibaratkan bintang-bintang di langit yang menjadi petunjuk jalan – menerangi laluan, 

bersandarkan sabda Rasulullah SAW: 

ََّّاب َََّّدَىيُ هْتَََّّوم َّالنُّجََّّل َّمَثََّكََّّض َّرَّْالَََّّْف ََّّالعُلَماء ََّّمَثلَََّّإن َّ ََّّ،ر َّحَّبََّالَّْوَََّّبََ َّالََّّْات َّمَّلَُّظََُّّف 
 اةَُّدَّالََُّّْل َّتَض ََّّنَّْأَََّّشَكَّوَّْأَََّّ؛َّومَُّالنُّجََّّت َّانطَمَسََّّاذََّإ َّفََّ

Maksudnya: “Sesungguhnya perumpamaan orang yang berilmu pengetahuan di muka bumi 

ini seperti bintang-bintang di langit yang menjadi petunjuk dan menerangi dalam kegelapan, 

sama ada di daratan mahupun di lautan, apabila ia terbenam atau hilang, dikhuatiri akan hilang 

arah tujuan”                                                                                                (Riwayat Imam Ahmad) 

     Imam al-Ghazali dalam kitab Ihya’ Ulumuddin memetik sabda Rasulullah SAW: 

 الحوت َّ وحتّ َّ جُحر ها ف الن ملة َّ حتّ َّ والرض َّ الس ماوات ََّّوأَهلَََّّوملائ كتَهََُّّاللّ َََّّإن َّ
 الخيَََّّالن اس ََّّمُعلَ مَّعلىَّليصلُّونَّ

Bermaksud: Bahawa Allah SWT, malaikat-malaikat, isi langit dan bumi, sampai kepada semut 

di dalam lubang dan ikan di laut, semuanya berdoa kebajikan kepada orang yang mengajarkan 

manusia.                                                                                            [Diriwayatkan oleh al-Tirmizi] 

Sidang Jumaat yang dirahmati Allah, 

     Guru berperanan penting dalam kehidupan insan. Negara cemerlang terhasil daripada 

umat cemerlang; umat cemerlang terhasil daripada keluarga cemerlang; keluarga cemerlang 

terhasil daripada insan cemerlang; dan insan cemerlang terhasil daripada didikan cemerlang 

warga guru.  Sempena sambutan Hari Guru tahun 1979, Sasterawan Negara Usman Awang 

(Allahyarham) yang melihat guru daripada pancaran mata hati, menyusun kata-kata pujangga 

yang cantik, dalam bahasa tersangat indah, mendedikasikannya kepada masyarakat guru, 

antara bait-bait tersebut berbunyi; 

 

 Jika hari ini seorang Perdana Menteri berkuasa 

 Jika hari ini seorang Raja menaiki takhta 

 Jika hari ini seorang Presiden sebuah negara 

 Jika hari ini seorang ulama yang mulia 

 Sejarahnya dimulakan oleh seorang guru biasa 

 Dengan lembut sabarnya mengajar tulis-baca 

 

 Di mana-mana dia berdiri di muka muridnya 

 Di sebuah sekolah mewah di ibu kota 

 Di bangunan tua sekolah Hulu Terengganu 

 Dia adalah guru mewakili seribu buku 

 Semakin terpencil duduknya di ceruk desa 

 Semakin bererti tugasnya kepada negara 

 

 Panggilan keramat ‘Cik Gu’ kekal terpahat 

 Menjadi kenangan ke akhir hayat. 

     Guru sewajibnya dihormati, guru sewajibnya dihargai. Luqman al-Hakim menasihati 

anaknya untuk menghormati guru dengan kata-kata; 

“Wahai anak ku, pergauli para guru dan rapati mereka dengan kedua-dua lutut mu, kerana 

Allah SWT menghidupkan hati dengan nur hikmah, sebagaimana Allah menghidupkan bumi 

dengan hujan dari langit ” 

Sidang Jumaat yang dirahmati Allah, 

     Islam meletakkan ilmu pengetahuan sebagai asas utama kehidupan dan landasan untuk 

mencapai kejayaan. Tanpa ilmu pengetahuan, negara dan warga akan mundur dan akan 

ketinggalan dalam semua lapangan.  Oleh itu amat penting anak-anak mendapat asuhan, 

bimbingan dan didikan daripada para guru.  Para guru menjiwai semangat mendidik yang tulen 

untuk menyampaikan ilmu dan mengembangkan pengetahuan kepada anak-anak di bawah 

didikan mereka. 

     Sebaik-baik kitab bagi seorang murid ialah gurunya; guru ialah pusat kepada pendidikan, 

bertanggungjawab mencanai minda pelajar, membekalkan kompas agar pelajar berupaya 

menakhodai destinasi hidup, memberikan inspirasi dan motivasi memungkinkan anak-anak 

didik mencapai kejayaan dan mencipta kecemerlangan dalam pelbagai bidang pekerjaan. 

     Guru yang hebat berupaya memancarkan visi dan misi; guru yang hebat berupaya 

menggerakkan hati, meniupkan semangat dan mencetuskan gerakan; guru yang hebat 

memiliki watak yang berupaya menerokai lapisan-lapisan potensi yang terselindung dalam diri 

setiap anak pelajar; guru yang hebat akan berusaha mencungkil setiap bakat demi 

memastikan kejayaan anak didik mereka; guru yang hebat memiliki kombinasi sifat-sifat 

pendidik, kreatif, inovator dan komunikator,  diperkukuhkan dengan keperibadian yang 

menawan dan rasa sayang yang bersedia menaburkan muridnya dengan bunga kasih yang 

semerbak mewangi. 

     Lebih berkesan peranan guru di sekolah, akan kuranglah bilangan Mat Rempit di jalan raya, 

akan turunlah angka jenayah di dalam negara, akan rendahlah jumlah penghuni di dalam 

penjara.  Lebih berkesan peranan guru di sekolah, akan lebih imarahlah masjid, akan lebih 

harmoni hidup warga, akan lebih tenteramlah negara. 

Sidang Jumaat yang dirahmati Allah,  

      Mengakhiri khutbah pertama ini, sempena sambutan Hari Guru pada 16 Mei nanti, mimbar 

menyeru para jemaah dan seluruh rakyat kepada perkara-perkara berikut: 

Pertama:  Islam melihat guru sebagai profesion yang sangat mulia, para guru diiktiraf bukan 

sahaja dapat membantu ummah di dunia, tetapi turut membantu membekalkan ilmu 

bermanfaat mempersiapkan insan menghadapi hari perhitungan. 

Kedua: Tugas dan beban berat guru yang sarat dengan cabaran, dilaksanakan 

tanggungjawabnya oleh insan-insan yang cekal dan sabar, amanah dan ikhlas, setia dan jujur. 

Ketiga:  Kita pernah menjadi murid. Sempena sambutan Hari Guru pada 16 Mei bersamaan 4 

Syawal, hargailah guru-guru yang begitu besar jasa mereka dalam hidup kita. Tunjukkan adab 

berterima kasih seorang murid dengan menyampaikan ucapan penghargaan kepada guru-

guru kita, sama ada dengan menghantar sepiring kuih, segenggam beras, sehelai pelekat atau 

sehelai selendang.   

Keempat: Jadikan amalan harian menghadiahkan bacaan Surah al-Fatihah mendoakan 

kesejahteraan guru-guru kita baik kepada yang masih hidup, lebih-lebih lagi kepada mereka 

yang telah kembali ke Rahmatullah. 

     Semoga segala pengorbanan dan khidmat murni para guru, dikurniakan Ilahi ganjaran 

dunia – ganjaran akhirat. 

كْرَ الحَْ  يَّّكُُْ بَمَا فَيْهَ مَنَ الْ يََّتَ وَالََِّ
ِ
يَْ وَتقَََّلَّ كَ بََرَكَ اُلل لَِْ وَلكَُُْ بََلقُْرْءَانَ العَْظَيَْ وَنفَعَنَِْ وَا

نهُّ هُوَ السّمَيْعُ 
ِ
ْ وَمَنْكُُْ تَلََوَتهَُ ا تَغْفَرُ اَلل العَْظَيَْ لَِْ  مَنَِِ . أَقُوْلُ قوَْلَِْ هَذَا وَأَس ْ   وَلكَُُْ العَْلَيُْ

تَغْفَرُوْهُ  وَلَسَائَرَ  المُْسْلَمَيَْْ وَالمُْسْلَمَاتَ وَالمُْؤْمَنَيَْْ وَالمُْؤْمَناَتَ الَْحْيَاءَ مَنَْمُْ وَالَْمْوَاتَ فاَس ْ

نهُّ هُوَ الغَْفُوْرُ 
ِ
 .الرّحَيُْ ا

Khutbah Kedua 
 

 

ابَهَ أَهْلَ  5اَلحَْمْدُ للهَ  يَِدَنََ مُحَمّد  المُْصْطَفَى، وَعلَََ أ لَََ وَأَصََْ ُ علَََ س َ ْ وَأُسَلَِّ وَكَفَى، وَأُصَلَِِ

، وَأَشْهدَُ أ نّ  الوَْفاَ، لَّ اُلل وَحْدَهُ لََ شََيَكَْ لََُ
ِ
دَنََ مُحَمّدًا عَبْدُهُ أَشْهدَُ أَنْ لََ اَلَََ ا يَِ س َ

دَنََ مُحَمّد   يَِ . اللهُمّ صَلَِ علَََ س َ ا أَمّا بعَْدُ،  6وَرَسُوْلَُُ ْ تسَْلَيْمًا كَثيًْْ ابَهَ وَسَلَِّ وَعلَََ اَلَََ وَأَصََْ

.  7فيََا عَبَادَ اَلل! اَتقُّوْا اللَ    وَكُوْنوُْا مَعَ الصّادَقَيَْْ
 

 

Kaum Muslimin yang dirahmati Allah, 

     Mimbar menyeru para jemaah agar kukuh berpegang kepada aqidah Islamiah berteraskan 

Ahli Sunnah Waljamaah, yang menjadi warisan Rasulullah SAW, sahabat dan tabiin, hingga 

kepada kita hari ini. Jagalah hubungan baik kita dengan Allah SWT dan sesama manusia. 

Makmurkanlah rumah-rumah Allah dengan istiqamah mengerjakan ibadah, terutamanya solat 

fardu berjemaah.  

 

 8  بي بى بن بم بز  بر ئي ئنئى ئم ئز ئر ّٰ ِّ  

 

اغْفَرْ لَلمُْسْلَمَيَْْ وَالمُْسْلَمَاتَ وَالمُْؤْمَنَيَْْ  اللهّمُّ ، صَلَِ علَََ مُحَمّد  وَعلَََ أ لَ مُحَمّد   اللهّمُّ 

مُ 9والمُْؤْمَناَتَ  مْ وَاجْعَلْ فَِْ قُلوُْبََِ َِفْ بيََْْ قُلوُْبََِ مْ وَأَل يمَْا، وَأَصْلَحْ ذَاتَ بيَنَََْ
ِ
 ،نَ وَالحَْكْْةََ الَْ

تْْمُْ علَََ مَلََّّ رَسُوْلَ الل َِ . اللهّمُّ  .صلى الله عليه وسلموَثبَ سلَم انصَُُْ الَْإ  اللهّمُّ أَعَزّ الَْإسلَم وَالمُْسْلَمَيَْْ

.وفِ فلَسَْطَيْ، فَِْ  وَالمُْسْلَمَيَْْ  ادفعَْ عَناِ البَلََء، وَالوَبََء،  اللهّمُّ  كَُِ مَكََن  وَفَِْ كَُِ زَمَان 

َ  خُصُوصًا ۏَيرُوْس الكُورُونََ، وَالغَلََء، وَالَمحَن، وَالفَتََ، مَا ظَهَرَ  نََ لََ مَنَْاَ وَمَا بطََنَ، عَن ب

ان  عاَمّة  .هَذَا خَاصّة، وَعَن سَائَرَ بلَُْ

 
 

                                                           
5 Memuji Allah 
6 Selawat ke atas Nabi Muhammad SAW 
7 Pesan Taqwa 
8 Ayat Al-Quran 
9 Doa Untuk Kaum Muslimin 

Ya Allah, berkatilah hamba-hamba Mu yang melaksanakan tuntutan zakat dan menghulurkan 

wakaf, kurniai mereka rezeki yang berlipat ganda, serta sucikanlah harta dan jiwa mereka. 

Jauhkanlah golongan fuqara dan masakin daripada kekufuran serta lindungilah mereka 

daripada kefakiran yang berpanjangan. Ya Allah, berilah kami kebaikan serta keberkatan di 

dunia dan di akhirat. Peliharalah kami daripada seksa dan azab api neraka. 

 

Ya Allah, kurniakanlah taufik dan hidayah Mu ke atas Raja kami, Duli Yang Maha Mulia 

Paduka Seri Sultan Perak Darul Ridzuan, Sultan Nazrin Muizzuddin Shah Ibni Almarhum 

Sultan Azlan Muhibbuddin Shah al-Maghfur-lah, dan Raja Permaisuri Perak Darul Ridzuan 

Tuanku Zara Salim serta kerabat diraja dan seluruh rakyat jelata. 

 

نةًَ وَقَنَ  نةًَ وَفَِ الْ خَرَةَ حَس َ نيَْا حَس َ  .ا عذََابَ الناّرَ رَبنّاَ أ تَناَ فَِ الده
 

 تى تن تم تز تر بي  بى بن بم بزُّ عَبَادَ اَلل، فيََا
 ،ا اَلل العَْظَيَْ يذَْكُرْكُُْ فاَذْكُرُوْ  .َّ ثي ثى ثن ثزثم ثر  تي

َ  ،وَاسْألَوُْهُ مَنْ فضَْلََِ يعُْطَكُُْ  ،وَاشْكُرُوْهُ علَََ نَعَمَهَ يزََدْكُُْ  ، وَاُلل ي كْرُاَلل أَكْبََُ عْلَُّ مَا وَلَََّ

 تصَْنعَُوْنَ.


